Образец бр. 2

Иницијална проценка на влијание на регулативата за Предлог на Закон за изменување и дополнување на Законот за животната средина
Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Главната причина за пристапување кон изменување и дополнување на Законот за животната средина е изменување на член 24 став 3 врз основа на кој е донесен Правилникот за формата и содржината на елаборатот за заштита на животната средина, постапката за нивно одобрување, како и начинот на водење на Регистарот за одобрени елаборати. Со изменување на ставот 3 ќе се извши дополнување на правниот основ со што ќе се овозможи пропишување на формата и содржината на елаборатот не само согласно видовите на дејности и активности туку и согласно обемот на дејноста и во зависност од видот на вршителот на дејност. Ваквата измена е во насока на олеснување на постапката за пополнување на елаборатот за одредени субјекти како што се занаетчиите, земјоделците, фармерите и трговците кои вршат дејности од мал обем.

Друга причина поради која се пристапи кон изменување и дополнување  на законот е понатамошно усогласување на Законот со Директивата бр. 96/82/ЕЗ на Советот од 9 декември 1996 година за контрола на опасности од хаварии што вклучуваат опасни материи.

Исто така извршени се други дополнувања во законот и тоа во постапката за интегрирани еколошки дозволи како и други одредби од законот се со цел полесно  спроведување на истиот. 
2. Опис на целите што се планираат да се постигнат со решавање на проблемите

Со усвојувањето на Предлог Законот за изменување и дополнување на Законот за животната средина се очекува да се постигнат следните цели:

· Воведување на правен основ врз основа на кој ќе се донесе подзаконски акт со кој ќе се овозможи воведување на поедноставен елаборат за заштита на животната средина за занаетчиите, земјоделците, фармерите и трговците од мал обем;
· Зголемување на степенот на транспонирање на ЕУ Директивата бр. 96/82/ЕЗ и со тоа обезбедување на појасно и полесно спроведување на одредбите од законот кои се однесуваат на спроведување на спречување и контрола на хавариите со присуство на опасни супстанции.
· појасни и подобри правни основи за донесување на подзаконски акти.
3. Идентификација на можни решенија (опции)

Опција 1:  Не прави ништо. Опцијата “не прави ништо” се користи како параметар за спoредба на трошоците и користите од останатите опции (baseline);
Опција 2: Донесување на упатство или друг акт со кој ќе се даде насока за подобро спроведување на законот; и

Опција 3: Донесување на Предлог на Законот за изменување и дополнување на Законот за животната средина. 
Чекор 2: Идентификација на трошоци, придобивки и влијанија 
Предложено решение (опција):

Според направената анализа за решавање на горенаведените проблеми преферирано решение е Опцијата 3 . 
Опис:

Опцијата 3 Донесување на Предлог на Законот за изменување и дополнување на Законот за животната средина.
Со измените и дополнувањата на членот 24 од законот за животната средина ќе се овозможи донесување на подзаконски акт со кој ќе се уреди донесување на поедноставен елаборат за заштита на животната средина за дејности и активности кои се вршат во помал обем од правни и физички лица, како што се занаетчии, земјоделци, трговци кои вршат дејност од мал обем.
Измените и дополнувањата на Законот за животната средина се во насока на поедноставување и појаснување на одредбите за спречување и контрола на хавариите со присуство на опасни супстанции.  Главната измена се состои во доусогласување на законот со Директивата 96/82/ЕЗ во делот на воведување на подготовка на политика за спречување на хаварии и водење на регистарот на системи. 

Со донесувањето на овој предлог закон, се очекуваа да се постигнат следните цели:

· Полесно, поедноставно и побрзо исполнување на обврските од законот кој се однесуваат на изработка на елаборат за заштита на животната средина;
· Појаснување и подобрување на одредбите од законот со цел поедноставно и полесно негово спроведување.     
· Намалување на трошоците за трговците од мал обем, занаетчиите, фармерите и земјоделците во подготовка на елаборатите за заштита на животната средина, а истовремено заштита на животната средина. 
· Обезбедување на заштита на животната средина во процесот на вршењето на дејностите и активностите од помал обем.        
1. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

Предложеното решение не предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци.
- Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

Предложеното решение не предизвикува иницијални трошоци за министерствата и другите органи на државната управа.

- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.

Со донесувањето на овој предлог закон нема да се предизвикуват континуирани трошоци за министерствата и другите органи на државната управа.

- Дали опцијата ќе предизвика иницијални трошоци за правните или физичките лица? Ако да, образложи ги трошоците.

Предложеното решение нема да предизвикува иницијални трошоци за правните и физичките лице, туку напротив истите ќе доведат до намалување на нивните трошоци за изработка на елаборатите за животна средина од причина што истите ќе се изработуваат во поедноставна форма.
- Дали опцијата ќе предизвика оперативни трошоци за правните или физичките лица. Ако да, образложи ги трошоците.

Предложеното решение нема да предизвикува оперативни трошоци за правните и физичките лице.

2. Придобивки

- Опис и опсег на финансиските придобивки за засегнати страни
Предложеното решение ќе овозможи придобивки за засегнати страни односно поедноставна, побрза и полесна подготовка на елаборатот за заштита на животната средина, а со тоа и финансиска заштеда. Воедно поедноставената форма ќе го скрати потребното време за одобрување на елаборатите од надлежните органи. 
- Други нефинансиски придобивки за засегнати страни
Нефинансиска придобивка е полесно, поедноставно и побрзо спроведување на законот, со што ќе се овозможи заштеда на време.
3. Ризици и претпоставки

Доколку не се донесе овој закон се претпоставува дека оптоварувањата за изработка на елаборати за субјектите кои вршат активности  и дејности од мал обем ќе останат непроменети со што нивните трошоци нема да бидат намалени, особено во исполнување на обврската за подготовка на елаборати за заштита на животната средина согласно член 24 од Законот за животна средина. Нема да постои напредок во усогласувањето на македонското  законодавство со она на ЕУ. 
4. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	ДА
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
Предлог на Законот за изменување и дополнување на Законот за животната средина е  доставен на мислење кај следните органи на државната управа и организации:
· Заменик на претседателот на Владата на Република Македонија задолжен за економски прашања

· Министерство за финансии;

· Министерство за економија;
· Министерство за локална самоуправа;
· Министерство за информатичко општество и администрација;
· Министерство за земјоделство, шумарство и водостопанство;

· Секретаријат за законодавство при Владата на Република Македонија;
· Секратаријат за европски прашања;
· Стопанска Комора на Република Македонија;

· Сојуз на Стопански Комори на Република Македонија;

· Стопанска Комора на северозападна Македонија и
· Заедница на единици на локална самоуправа.

На 15 март 2012 година во Стопанската Комора на Република Македонија се одржа јавна расправа по предлог законот на која учествуваа претставници од единиците на локална самоуправа, невладините организации кои се занимаваат со прашања од животната средина, стопанските комори во Република Македонија и експертите од областа на животната средина. Извештајот од јавната расправа е објавен на веб страната на Министерството за животна средина и просторно планирање www.moepp.gov.mk.
По предлог законот се одржа јавна расправа и во Националниот совет за евроинтеграции во Собранието на Република Македонија. 

Во однос на предложените измени во член 24 од законот, паралелно беше подготвена и работна верзија на измените на правилникот од членот 24 и истиот беше доставен на мислење до засегнатите страни:

· Кабинет на заменик претседателот на Владата на Република Македонија задолжен за економски прашања;

· Министерство за економија;

· Министерство за земјоделство, шумарство и водостопанство;

· Занаетчиска комора на Република Македонија;

· Федерација на фармери на Република Македонија;

· Сојуз на здруженија на земјоделски производители на Република Македонија;
· Стопанска Комора на Република Македонија;

· Сојуз на Стопански Комори на Република Македонија;

· Стопанска Комора на северозападна Македонија и

· Заедница на единици на локална самоуправа.
Предлог законот беше објавен и на веб страната на министерството на 30 Јануари 2012 година.

Резиме на иницијалната

проценка на влијание на регулативата

1. Краток осврт на преферираното решение/опција: 

Согласно спроведените анализи, Министерството за животна средина и просторно планирање како преферирано решение ја прифати третата опција. Имено Опцијата 3 предвидува 
Со измените и дополнувањата на членот 24 од Законот за животната средина се овозможува донесување на поедноставен елаборат за заштита за животната средина за одредени субјекти кои вршат активности и дејности од мал обем како што се занаетчии, фармери, трговци од помал обем.
Друга значајна промена е доусогласување на глава XV Законот со Директивата бр. 96/82/ЕЗ на Советот од 9 декември 1996 година за контрола на опасности од хаварии .
Другите измени се со цел подобрување на одредбите од законот со цел негово полесно спроведување.
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

· Јадранка Иванова, Раководител на Секторот за ЕУ; 
· Драгана Черепналковска, Раководител на одделение во Секторот за ЕУ;

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

· Абдилаќим Адеми, министер за животна средина и просторно планирање;
· Стево Темелковски, заменик министер за животна средина и просторно планирање;

· Д-р Соња Лепиткова, државен секретар во Министерството за животна средина и просторно планирање;

· Јадранка Иванова, Раководител на Секторот за ЕУ.
Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.1
	Нема влијание
	врз Буџетот на Република Македонија во висина поголема од 600.000.000 денари.

	2.
	Има

влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Нема влијание 
	врз економијата и врз обемот на државна помош.

	5.)
	Има влијание
	врз животната средина.

	6.)
	Нема влијание
	врз социјалната положба на граѓаните.


	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување: 31.01.2012  година
Вклучени организации и претставници:

Свое мислење дадоа следниве организации:
	ДА 

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	НЕ

	10.
	Спроведени се меѓуресорски консултации. 
	ДА

	11.
	Дали предлог законот предвидува управна постапка?
	ДА

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ


Изјава од министерот

Јас, Абдилаќим Адеми, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум:12.04.2012 година
